
 

 

 

Minnisblað 
 
Efni:  Móahverfi – Yfirlit yfir verkið 
 

Dagsetning:  08.11.2023 

Málsnúmer:   2023030859 

 

Yfirlit yfir hverfið 

Móahverfi er nýtt hverfi fyrir ofan Síðuhverfi og Norðan Giljahverfis. Svæðið sem 

hverfið verður byggt á er um 45 hektarar að stærð og hæðarmismunur er frá 85 til 100 

m.y.s. og eru efstu hús Móahverfis í línu við efstu hús Giljahverfis.  

Við hönnun á hverfinu er horft til umhverfisvænna lausna hvað varðar skipulag stíga 

og gatna, að það yrði gott flæði um hverfið. Var reynt að hanna skipulag stíga og gatna 

þannig að hjól eða aðrar náttúruvænar lausnir yrðu fyrir vali íbúana til ferða inna hverfis, 

til og frá því.  

 

Blágrænar ofanvatnslausnir voru hannaðar og þurfti að vanda til þeirra þar sem 

jarðvegur er ekki gljúpur á svæðinu og tekur illa við ofanvatni. Blágrænar 

ofanvatnslausnir eiga að hægja á ofanvatni í hverfinu áður en það fer svo í 

náttúrulegan viðtaka. Eigendur íbúða og byggingaverktakar eiga að leysa meðferð 

ofanvatns innan sinna lóða með blágrænum lausnum og var útbúin 

leiðbeiningabæklingur sem fylgdi lóðablöðum við úthlutun.  

 

Gerðar voru tillögur að húsagötum og var valin lausn sem hægir vel að umferð og gerir 

íbúðagötuna hættu minni fyrir börn að leik í götunum. Var tekin umræða um hentugar 

leiðir til að hægja á umferð bíla um göturnar og var ákveðið að hafa tvær þrengingar í 

götunni og þrengja götuna eins og hægt væri þó ekki svo að til vandræða kæmi fyrir 

íbúa að athafna sig. Blágrænar lausnir eru í beðum fyrir framan lóðir. Í þessum beðum 

eru sett yfirföll sem taka ofanvatn í lagnakerfi og færa til viðtaka. Einnig er í götunum 

grassteinn sem hjálpar til að grípa ofanvatn og koma því niður í jarðveginn. Í enda 

hverrar götu er snúningshaus og er hann kanntsteinalaus svo auðveldar verði að moka 

snjó úr götunni á losunarsvæði sem er í enda hvers botnlanga. Lögð er rík áhersla á 



 

 

umhverfið virki jákvætt á íbúa þess. Ein safngata er í gegnum hverfið, Langimói hefur 

tengingar við Síðubraut og Borgarbraut. Íbúðagötur verða þrengdar til að hægja á 

umferðarhraða innan húsagatna.  

 

 

Göngubrú yfir Borgarbraut 

Í stað undirganga undir Borgarbraut var ákveðið að láta hanna göngubrú yfir 

Borgarbrautina. Úti&Inni arkitektar voru fengnir að borði til að hanna brúnna. Var það 

ósk verkkaupa að brúin myndi falla vel að landslaginu, vera þó ekki eins og 

„hefðbundin“ brú. Verður gróðri gert hátt undir höfði á og við brúnna. Fyrstu tillögur að 

brúnni litu ljós og var áfram unnið með þemað um græna brú.  

 

 

 

Íbúðagerð og íbúðafjöldi 

 

 

 

 

 

Leiksvæði 

Áningarstaðir, leiksvæði og þemagarðar eru hugsaðir í hverfinu. Landslag sá um að 

hanna þessi svæði í góðu samstarfi við Umhverfis og Mannvirkjasvið. Voru haldnir sér 

fundir um svæðin þar sem var farið yfir óskir verkaupa og tillögur hönnuða. Sett var 

upp plan af hönnuði með skiptingu á svæðum um hverfið.  

Stefnan með áningarstöðunum er að búa íbúum Móahverfis og gestum verðuga og 

fjölbreytta áningarstaði. Saman mynda svæðin dvalarsvæði sem eru ólík að stærð og 



 

 

lögun og hvetja til útiveru og hreyfingar. Skoðuð er staðsetning slíkra svæða, m.a. með 

tilliti til dreifingar og hlutverks. Áningarstaðirnir verða hluti af almenningssvæðum og 

ættu að henta öllum aldri með góðu aðgengi fyrir alla.  

Markmið er að hver íbúð hafi aðgengi að leiksvæði, grænu svæði eða útivistarsvæði í 

ca. 150 metra fjarlægð. 

Hefur hvert svæði sýn sérkenni hvað varðar þemu og liti. Hefðbundin leiksvæði eru tvö 

talsins henta fjölbreyttum aldurshópi og er ætlað að hafa aðdráttarafl sem 

áningarstaður fyrir markhópa innan og utan hverfisins. Áherslur eru lagðar að hafa 

leiktækin fjölbreytt og láta leiksvæðin falla vel að sínu nánasta umhverfi. Þemagarðar 

eru áhugaverð og skemmtileg viðbót við hefðbundin leiksvæði. Sérstaklega verði 

hugað að útfærslur gleðja alla aldurshópa. Þemagarðar eru hugsaðir fyrir íbúa 

hverfisins og til að búa til spennandi áningarstaði sem hvetja til útiveru og hreyfingar 

um allt hverfið. Hugmyndin með þemagarðana er að í hverjum garði séu  1-2 leiktæki 

sem hvetja til hreyfingar, fallvarnarefni, bekkur, gróður og tenging við stígakerfi 

hverfisins. 

Græn svæði eru svæði sem hafa grænt yfirbragð og verði athvarf þar sem njóta má 

hvíldar, skjóls og sólar í daglegu lífi. Grænt yfirbragð og markviss notkun gróðurs 

einkenna þau. Á slíkum svæðum opnast fyrir möguleika að leggja áherslu á 

líffræðilegan fjölbreytileika og huga sérstaklega að frjálsum leik þar sem einnig má 

njóta hvíldar, koma saman eða eiga gæðastund í daglegu amstri. 

 

 



 

 

 

 

 

Íbúðagerð og íbúafjöldi 

Í skipulaginu er gert ráð fyrir 1.100 íbúðum í hverfinu. Lagt er upp með að 60 – 80% 

sé fjölbýli og 20 – 40% sé sérbýli. Áætlaður íbúa fjöldi verði um 1.900 til 2.300 manns. 

Áætluð gatnagerðargjöld eru 5.4 milljarðar, fyrir 1 áfanga rúmir  2.7 milljarðar og fyrir 

2 áfanga rúmir 2.6 milljarðar. Gera má ráð fyrir því að stærsti hluti af þeirri upphæð fari 

í framkvæmdarkostnað. 

 

Áfangaskipting 

Móahverfi var skipt upp í tvo áfanga. Áfangaskiptingin er miðuð við gönguásinn sem 

skiptir hverfinu í tvennt. 1.st áfangi (A) er sunnan við stíginn. Inni í framkvæmdum 1.st 

áfanga var allt svæði sunnan við stíginn og einnig þótti ráðlegt að gera Langamóa með 

1.st áfanga til að verktakar hefðu akstursleið inn og frá Móahverfi. Var hugsunin á 

bakvið þessa ákvörðun að minnka eins og hægt væri þungaumferð í gegnum þegar 

byggð hverfi í kringum verksvæðið. Verktakar gætu þá keyrt Langamóa og inn á 

Síðubraut til að koma efni til og frá hverfinu, á seinni stigum var bætt við leið um 

Borgarbraut.  

 

 



 

 

 

 

 

Mynd 1: Áfangaskipting Móahverfis og hvað er boðið út í fyrtsa áfanga 

 

Móahverfi var skipt upp í tvo áfanga. Áfangaskiptingin er miðuð við gönguásinn sem 

skiptir hverfinu í tvennt. 1.st áfangi (A) er sunnan við stíginn. Inni í framkvæmdum 1.st 



 

 

áfanga var allt svæði sunnan við stíginn og einnig þótti ráðlegt að gera Langamóa með 

1.st áfanga til að verktakar hefðu akstursleið inn og frá Móahverfi. Var hugsunin á 

bakvið þessa ákvörðun að minnka eins og hægt væri þungaumferð í gegnum þegar 

byggð hverfi í kringum verksvæðið. Verktakar gætu þá keyrt Langamóa og inn á 

Síðubraut til að koma efni til og frá hverfinu, á seinni stigum var bætt við leið um 

Borgarbraut.  

Í 2 áfanga (B) Móahverfis sem var þá norðan við gönguásin var uppbygging á götum, 

stígum og lögnum ákveðið að hafa göngubrúnna með öðrum áfanga. Þótti það hentugt 

til að brú og Borgarbraut væru ekki að háð umferð um svæðið og væri hægt að hafa 

þennan legg Borgarbrautar lokaðan á meðan framkvæmdum stæði. Umferð færi þá 

um Langamóa og inn á Síðubraut. 

 

 

Helstu staðreyndir um Móahverfi 

- Verkkaupar eru Akureyrarbær, Norðurorka, Tengir og Míla 

- Hönnun á Móahverfi var boðin út í byrjun árs 2022 og hófst á vormánuðum. 

- VSB er með heildarhönnun á hverfinu. Það er götur, stígar og veitulagnir. 

- Útboðsgögn 1.st áfanga voru afhent áhugasömum verktökum 14 júní 2023 

- Opnun tilboða var 3 júlí 2023 

- Lægstbjóðandi var G. Hjálmarsson hf 

Tilboð hljóðaði upp á tæpa 800 milljónir króna 

Verksamningur við G. Hjálmarsson undirritaður í byrjun september 2023 

- Byrjað á verki í september 2023 

- Verk hefur farið hægt af stað en er að komast á fullan skrið 

- Tafir hafa orðið m.a.  

o vegna 132kV strengs í eigu Landsnets sem liggur í útjaðri hverfisins sem 

er flókið að þvera þar sem ekki má taka straum af honum og eins hefur 

framkvæmd við svo nefnda Vaglalögn verið flóknari en gert var ráð fyrir. 

o Ekki verið leyst með hvaða hætti á að þvera strenginn með lagnir. 

o Breyta þurfti legu Síðubrautar vegna strengsins svo ekki væri unnið ofan 

á honum eða samsíða honum innan öryggissvæðis.  

o Vöntun á fyllingarefnum þar sem ekki hefur mátt sækja möl í Hörgá. 

o Færsla kaldavatnslagnar flóknari er fyrst var talið. 

 



 

 

Unnið af ÞG 


